
Æ ved en Ste, et så møj lånt hen, 
da heller et lie i æ Daer, 
Der æ der en Hus eller sånt en jen, 
si Navn hår æ glemt deswaer. 
 
Te der er en Hus, æ wal et så sær, 
de siher jen så manne Steer; 
men æ lover fuer, te en Hus som de her, 
den er et å sik » enhver. 
 
Få hvissom I weest, så skjøn som de er 
å wær her, nær der æ Fejst, 
ja, så kam der manne, manne flier, 
å de wa de allerbejst. 
 
Å de er et en Gång om æ Oer; 
men de æ hwæ Månedsdå. 
Å så ka I trow, æ Bien de goer, 
så læng jen ka stø eller stå. 
 
Å blywwer jen så få træt imeld - 
for o dans de æ no stræng - 
så æ der en Stouw, hur wi sejjer så stell 
å speller Kvot om Pæng. 

A Kaffe, Sokkelade å Sodawand 
ka wi fo så tit, som wi wel, 
de æ reele, de æ skjøn, de æ lisse sand; - 
men Pæng - ja de ska dæ tell. 
 
Men Bajer å Brænwin å såen nøj Sprut 
å Konjak å Akkewit 
de drekker wi åller her i æ Tut, 
få de ka wi sik, der æ skidt. 
 
Æ mindt, de wa godt, Folk kjænd et føst, 
å no hår I høt æ Parol; 
så kom da, wæ mej, men houw: i jer Brøst 
ska dæ stroel en Afholdsnoel. 
 
Tut afholdshjem, senere husflidsskole i Svankjær. 

